
Annotasiya. Yaradıcılıq, sözün hәrfi mәnasında nә isә yeninin yaradılmasıdır. Yaradıcılıq prosesin-
dә insanın bütün psixi proseslәri, onun duyğu, qavrayış, hafizә, tәfәkkür vә tәxәyyülü iştirak edir. 
Әdәbiyyatla yaddaşın bağlantısının mahiyyәti sәnәtkarın özündә gizlidir. Mәsәlәn, yazıçı bu vә ya 
digәr surәti yaratmaq üçün müşahidәlәr aparır, hәyatda rastlaşdığı insanları, onların hәrәkәtlәrini 
tәhlildәn keçirir, daha sonra müxtәlif adamlarda müşahidә etdiyi xüsusiyyәtlәri, әlamәtlәri birlәşdi-
rir. Bu mәnada, Yusif Sәmәdoğlunun öz yaradıcılığında, bәdii-estetik konsepsiyasında  Azәrbayca-
nın milli-mәnәvi dәyәrlәr sistemini qoruyan, inkişaf etdirәn vә onu milli özünüdәrkin hәlledici ami-
linә çevirәn fenomenal yazıçı statusunu qoruması diqqәt cәlb edir.  

Abstract. Literal meaning of the word “creativity” is to create something new. All mental processes 
of a person, his feelings, perception, memory, thinking and imagination are involved in the creative 
process. The main point of the relation between literature and memory is hidden inside the artist. 
For example, a writer makes observations to create this or that character, analyzes the peoples and 
their behaviours that he faces in his life, and then connects these features and signs observed in 
different people. In this sense it should be noted that Yusif Samadoglu, in his creative work, artistic 
and aesthetic concept, maintains the status of a phenomenal writer who protects and develops the 
system of national and spiritual values of Azerbaijan and turns it into a decisive factor of national 
self-consciousness. 

Giriş / Introduction 

 
Yaradıcılıq mürәkkәb fәaliyyәt növüdür, bu 

aktın nәticәsindә elm, incәsәnәt, texnika sahә-
sindә yeni әsәrlәr meydana gәlir. Yaradıcılıq, 
sözün hәrfi mәnasında nә isә yeninin yaradıl-

masıdır. Adәtәn yaradıcılıq fәaliyyәtinin nәticә-
sindә nә isә yeni bir ideya, nәzәriyyә, qanun, 
yeni maşın, yeni bir bәdii әsәr yaranır. Yaradı-
cılıq fәaliyyәtinin öyrәnilmәsinә XIX әsrin so-

nu, XX әsrin әvvәllәrindәn başlanmışdır. Bu 
dövrlәrdә assosionist (H.Spenser, A.Ben), gеş-
tаlt psiхоlоji (F.V.Kölеr, K.Kоffkа, K.Lеvin), 
bihеviоrist (C.Uоtsоn, M.Vеrtgеymеr, Е.L.Tоrn-
dаyk), аnаlitik (Z.Frеyd, K.Q.Yunq, А.Аdlеr vә 
b.), kоqnitivist (C.M.Kеttеl, J.Piаjе, C.Kеlli, 
R.Sоlsо) vә humаnist (А.Mаslоu, K.Rоcеrs, 
Q.Оlpоrt, C.Rоttеr) yanaşmalarda yaradıcılıqla 
bağlı müxtәlif nәzәriyyәlәr meydana gәlmişdir. 
Rus psixoloqu S.L.Rubinşteyn yaradıcılığa belә 
bir tәrif vermişdir: “Yaradıcılıq insanın xüsusi 
növ fәaliyyәti olub, ictimai әhәmiyyәti olan 
maddi vә mәnәvi dәyәrlәrin yaradılması prose-
sidir. Yaradıcılıq da mahiyyәt etibari ilә idrak-
dır. Yaradıcılığa sadәcә olaraq idrakdır demәk 
dә azdır. Ona görә ki, hәr cür idrak fәaliyyәti 
elә insanın fәallığıdır. Yaradıcılıq insanın fәal-
lığının xüsusi formasıdır” [7, s.360]. Yaddaş 
şüur vә tәhtәlşüur, zaman vә fövqәlzaman, mә-
kan vә fövqәlmәkan üçbucağında qavrayan, 
fәrqlәndirәn, birlәşdirәn, mücәrrәdlәşdirәn, xa-
tırladan, ötürәn, öyrәnәn kimi müxtәlif funksi-
yalara malikdir [5, s.131]. Yaddaş xatırlamalar 
vasitәsilә üzә çıxır. “Yaddaş ünsürü bu vә ya 

başqa dәrәcәdә insan şüurunun bütün aktlarında 
iştirak edir. Yaddaşsız mәdәniyyәt yoxdur. Fәl-
sәfi-psixoloji baxımdan insan gözü önündә baş 
verәn çağdaş olayları bilavasitә özünün tәәssü-
ratında hasil edir. Yaddaş insanın  artıq olmuş, 
qәbul edilmiş mәlumatları, yәni keçmişә dair 
anlayışları toplayıb saxlamasına xidmәt edәn 
xüsusi bacarığıdır” [10, s.7]. İnformasiyanın fa-
silәsiz olaraq psixikada toplanması prosesi psixi 
fәaliyyәtin bütün dövr vә sahәlәrini әhatә et-
mәklә bәzi hallarda avtomatlaşır, qeyri-şüuri 
mahiyyәt kәsb edir. “Zamanın yeganә meyarı” 
(Deni Didro) olan yaddaş haqqında ingilis yazı-
çısı Cerom Klapka Ceromun mәşhur aforizmin-
dә deyilir: “Yaddaş qәribә görüntülәr yaratmağı 
bacarır. O, ruhların mәskәn saldığı evә bәnzәyir 
vә bu evin divarları arasında daim gözәgörün-
mәz addımların әks-sәdası eşidilir. Şüşәlәri sın-
mış pәncәrәlәrdә ölәnlәrin qaraltıları görünüb-
yox olur, lap yanımızda isә bizim keçmiş gün-
lәrimizin kәdәrli kabusları dolaşır” [11]. Yad-
daş sözün dar mәnasında fәrdin, sözün geniş 
mәnasında isә bәşәriyyәtin indidә yaşayan keç-
mişidir.

 
Әsas hissә / Main Part 

 
Yaradıcılıq vә fәrdiyyәt 
Yaradıcılıq prosesindә insanın bütün psixi 

proseslәri, onun duyğu, qavrayış, hafizә, tәfәk-
kür vә tәxәyyülü iştirak edir. Bu da bir hәqiqәt-
dir ki, yaradıcılıq prosesindә tәxәyyülün rolu 
daha qabarıq şәkildә özünü göstәrir. Xüsusilә 
bәdii yaradıcılıqda tәxәyyül müstәsna dәrәcәdә 
әhәmiyyәtә malikdir. Hәr bir әdәbi-bәdii әsәr 
ideya vә mәzmuna malik olur. Sәnәtkar yazıçı 
bu ideyanı elmi әsәrlәrdәkindәn fәrqli olaraq, 
konkret obrazların vasitәsilә әks etdirir. Obraz-
ları yaradan isә yazıçının bәdii tәxәyyülüdür. 
Bәdii tәxәyyülün mahiyyәti yeni obrazlar yarat-
maqdan ibarәtdir. Mәhz bu obrazlar yazıçının 
ideyalarının, fikirlәrinin, düşüncәlәrinin daşıyı-
cısı funksiyasını yerinә yetirir. Әdәbi-bәdii ya-
radıcılıqda mühüm rol oynayan tәxәyyülün gü-
cü onda ifadә edilmir ki, sәnәtkar hәyati reallıq-
dan daha çox uzaq olan obrazlar yarada bilsin, 
әksinә yazıçının, rәssamın tәxәyyülünün gücü 
onda ifadә edilir ki, onlar özlәrinin hәyati qav-
rayışlarını hәyatın tәlәblәrinә, özünün ideyasına 

uyğun bir şәkildә elә dәyişdirir, birlәşdirir, ye-
nidәn  işlәyir ki, tamamilә yeni, әyani obrazlar 
yarada bilirlәr. Ümumiyyәtlә, insanın duyub vә 
qavradıqlarının, psixikasında baş verәnlәrin ha-
mısı izsiz ötüşmür, müәyyәn mәnada orada hifz 
olunur, bәzәn ömürlük qalır. Keçmişdә baş ve-
rәnlәrin psixikada izi, әlamәtlәri, işarәlәri, ko-
du, sürәti mütlәq qalır. İnsan psixikasının mü-
hüm universal xüsusiyyәtlәrindәn biri dә infor-
masiyanın fasilәsiz olaraq toplanması qabiliy-
yәtidir. Bu proses psixi fәaliyyәtin bütün dövr 
vә sahәlәrini әhatә etmәklә bir çox hallarda av-
tomatlaşır, hәtta az qala qeyri-şüuri mahiyyәt 
kәsb edir. Yaddaş vә onun mexanizmlәri qәdim 
zamanlardan günümüzә qәdәr alimlәrin maraq 
dairәsindә olan vә diqqәt cәlb edәn bir prob-
lemdir. Aristotel yaddaş vә xatirә haqqında fikir 
yürüdәrәk belә hesab edirdi ki, yaddaş keçmiş 
tәәssüratların dәrk edilmәsidir. Xatirә isә öz 
növbәsindә düşüncәdir, bizim nә isә hiss etmә-
yimizin, qavramağımızın vә ya öyrәnmәyimizin 
düşüncәsidir, yәni açıq-aydın axtarış vә bunun-

la әlaqәdar idrak aktının şәrtlәşdirilmiş qәrarı. 
Yaddaş abstrakt tәfәkkürlә yalnız qismәn şәkil 
vasitәsilә bağlıdır. Xatirә isә şәklin mühitә mü-
әyyәn dәrәcәdә aid edilmәsinin dәrk olunması-
dır [6, s.55]. Qeyd etmәk lazımdır ki, psixologi-
yada yaddaşın funksional imkanlarını müәyyәn 
edәn bir neçә nәzәriyyәlәr formalaşmışdır. 
Bunlardan psixoloji, fizioloji, biokimyәvi, in-
formasiya, koqnitiv vә neyrofizioloji nәzәriyyә-
lәri qeyd etmәk olar. Psixologiyada әn çox öy-
rәnilmiş sahә olmasına baxmayaraq, yaddaş 
haqqında qәnaәtlәr hәlә dә yox dәrәcәsindәdir. 
İnsan yaddaşı ilә bәdii yaradıcılıq fәaliyyәti 
arasındakı әlaqәlәri öyrәnmәk cәhdlәri dә çox 
olmuşdur. Yaddaş üç mühüm prosesin nәticә-
sindә yaranır. Onlardan birincisi yaddasaxlama-
dır. Bu prosesdә beynә daxil olan müxtәlif in-
formasiyaların tәhlili, identifikasiyası vә kod-
laşdırılması aparılır. Hafizә prosesinin ikinci 
mәrhәlәsi informasiyanın hifz olunmasıdır. Pro-
sesin üçüncü mәrhәlәsi ixtiyari vә ya qeyri-ixti-
yari yadasalmadır. İnformasiyanın yada salın-
masını haqlı olaraq yaddaşın әsas funksiyası, 
insanın öz tәcrübәsindәn istifadә edә bilmәsinin 
әsası hesab edirlәr. Әdәbiyyatla yaddaşın bağ-
lantısının mahiyyәti sәnәtkarın özündә gizlidir. 
Mәsәlәn, yazıçı bu vә ya digәr surәti yaratmaq 
üçün müşahidәlәr aparır, hәyatda rastlaşdığı in-
sanları, onların hәrәkәtlәrini tәhlildәn keçirir, 
daha sonra müxtәlif adamlarda müşahidә etdiyi 
xüsusiyyәtlәri, әlamәtlәri birlәşdirir. Hәr bir 
xalqın milli-mәnәvi irsini, әxlaqi dәyәrlәrini 
qoruyub saxlamaq, genetik yaddaşını, tarixi 
kimliyini, özünәmәxsusluğunu gәlәcәk nәsillә-
rә ötürmәk kimi çәtin missiya onun taleyindә 
müstәsna rol oynamış fenomenal şәxsiyyәtlәrin 
fәaliyyәti ilә bağlı olmuşdur. Prof. N.Qәhrә-
manlı tarixi yaddaşa yazıçı münasibәtini belә 
ifadә edir: "...tarixә yazıçı münasibәti tarixi 
dövrә baş vurub çıxmaqdan ibarәt olmur. Bu, 
hәm dә xalqın böyük mәnәvi ehtiyatına, onun 
düşüncә xәzinәsinә, şüur sәrvәtinә yüksәk bә-
lәdlik vә hәmin mәnbәlәrdәn mәharәtlә istifadә 
demәkdir. Müasir oxucuya keçmiş haqqında 
elә-belә söz vә ya ekzotik epizoddan daha çox 
düşüncә lazımdır" [3, s.158]. Tarix özündәn 
sonra layiqli irs qoyub getmiş belә fenomen 
şәxsiyyәtlәrin әmәllәri ilә zәnginlәşir, sanballı-
lıq qazanır. Millәtin vahid mәqsәdlәr uğrunda 

mübarizәsi üçün zәruri olan ideya – milli ideo-
logiya da mәhz belә şәxsiyyәtlәrin dünyagörü-
şünün әks olunduğu konsepsiyalarla reallığa 
qovuşur. Bu mәnada, Yusif Sәmәdoğlunun öz 
yaradıcılığında, bәdii-estetik konsepsiyasında  
Azәrbaycanın milli-mәnәvi dәyәrlәr sistemini 
qoruyan, inkişaf etdirәn vә onu milli özünüdәr-
kin hәlledici amilinә çevirәn fenomenal yazıçı 
statusunu qoruması diqqәt cәlb edir. 

Әdәbi mühit vә müәllif fәrdiyyәti 
Yusif Sәmәdoğlu yaradıcılığı vә yaddaş ara-

sında ikili münasibәtlәr var. Birincisi, Yusif Sә-
mәdoğlu әdәbiyyat yaddaşımızın mәhәk daşla-
rından biridir. İkincisi, yaddaş yazıçının yarat-
dığı әdәbiyyatın әsasını tәşkil edir.  Tofiq Abdi-
nin Yusif Sәmәdoğlu haqqında söylәdiyi sәtir-
lәrdә deyilir ki, o,“әdәbiyyatda bir şeyi dәqiq-
lәşdirdi: cild-cild yazı yazıb yazıçı olmaq ol-
maz. Bu dünyada bir Yazıçı, bir Sәnәtkar kimi 
qalmaq üçün çox yazmaq şәrt deyil, gözәl yaz-
maq şәrtdir” [12, s.22]. Kamil Vәliyev isә “Qәtl 
günü” romanının mәziyyәtlәrindәn bәhs edәrәk 
yazır: “Hәyatın vә insanın bәdii idrakı baxımın-
dan “Qәtl günü” romanının әdәbiyyatımızda 
hadisә olması 60-cı illәr nәsrinin yüksәlişini 
әks etdirәn yeni bәdii nailiyyәt kimi oxucuları 
ürәkdәn sevindirdi... Mifik zamanla, hardasa 
konkret vә hardasa mücәrrәd qәdim zaman, ya-
xın tarixi keçmişlә müasir hәyat üzvi şәkildә 
bağlanmışdır. Ayrı-ayrı zamanların dәyişmәyәn 
hәqiqәtlәrini üzә çıxaran yazıçı insanın mәnәvi 
dәyәr meyarını: xeyir vә şәri, işıq vә zülmәti, 
cәsarәt vә qorxaqlığı, әdalәt vә istismarı, gözәl-
lik vә eybәcәrliyi, hәyat vә ölümü... canlı löv-
hәlәri unudulmaz insan xarakterlәri ilә qarşı-
qarşıya qoymuşdur. İşığın, xeyrin, cәsarәtin tә-
rәfindә dayanan yazıçı idealı hәyatın gözәlliyi-
ni, ölümsüzlüyünü tәsdiq edir. Bu tәsdiq böyük 
etiraf vә sәnәtkarın bәdii obrazlarla tәsdiq etdi-
yi fәlsәfi düşüncәlәrinin yekunu kimi ibrәta-
mizdir” [12, s.106]. Y.Sәmәdoğlunun yaradıcı-
lığı tәxminәn yarım әsrә yaxın bir zaman çәrçi-
vәsini әhatә edir. Y.Sәmәdoğlu yaradıcılığının 
mahiyyәtini dәrk etmәk üçün әdibin dövrünün 
ümumi ab-havasına nәzәr yetirmәk vacib әhә-
miyyәt daşıyır. 1950-1990-cı illәr әrzindә  
Azәrbaycan nәsri bir neçә mәrhәlәdә inkişaf et-
mişdir. Y.Sәmәdoğlu “yeni nәsr” әdәbi mәktә-
binin nümayәndәlәrindәn biridir, eyni zamanda 

müstәqillik dövrü Azәrbaycan nәsrinin aparıcı 
simalarındandır. Yaradıcılığa hekayә ilә başla-
yıb roman ilә yekun vuran Y.Sәmәdoğlunun 
yaradıcılığında yaddaşın bәdii-estetik sәciyyәsi-
ni vә funksionallığını tam mәnasında elmi-nә-
zәri izahı dövrün әdәbi mühitinin xarakterinә 
münasibәt bildirmәdәn qeyri-mümkün görsәnir. 
Yaddaş Y.Sәmәdoğlu nәsrinin әsas sәciyyәsi-
dir, bu danılmazdır. Hәmin sәciyyәni formalaş-
dıran iki amili xüsusi qeyd etmәk lazımdır. 
Dövrün әdәbi mühiti vә müәllif fәrdiyyәti. 
Y.Sәmәdoğlunun bәdii dünyasında yaddaşın 
bәdii estetik mәzmunu mәhz bu iki kateqoriya-
nın qarşılıqlı münasibәtindә anlam qazanır, mә-
nalanır. Onun roman vә hekayәlәri fәrqli ideya 
vә kompozisiya xüsusiyyәtlәri, fәrdi yaradıcılıq 
üslubu, özünәmәxsus sәnәtkarlıq mәziyyәtlәri, 
nәsr poetikasının mürәkkәbliyi vә qeyri-adiliyi 
ilә seçilir. Milli-mәdәni, tarixi-ictimai, mifope-
tik yaddaş onun әsәrlәrindә ayrı–ayrı qatlar 
şәklindә tәzahür edir. Yusif Sәmәdoğlunun 
müxtәlif әsәrlәrinin bir-biri ilә mәtnlәrarası mü-
nasibәtlәrdә olmasını tәmin edәn mәqamlardan 
biri dә, onun roman  vә  hekayәlәrindә sәnәtә 
bağlılıq, ictimai nöqsanların tәnqidi, milli tarixi 
yaddaşa sadiqliyin, Azәrbaycançılıq düşüncәsi-
nin   fәal yazıçı mövqeyindәn bәdii tәcәssümü-
nün güclü olmasıdır. Bu fikir yazıçının roman-
ları, “220 nömrәli otaq” (1960), ”Qalaktika” 
(1973) kitablarındakı hekayәlәri, bir qәdәr son-
ra çap etdirdiyi ”Astana”, ”İncә dәrәsindә yaz 
çağı” hekayәlәri haqqında da keçәrlidir.  

Yusif Sәmәdoğlu nәsrinin strukturunda 
yaddaşın rolu 

Y.Sәmәdoğlunun mürәkkәb kompozisiyası 
ilә seçilәn hәr iki romanının mәtnlәrinin yaddaş 
strukturunda tәqdimi nәzәrә çarpır.  Hәm “Qәtl 
günü”, hәm dә “Deyilәnlәr gәldi başa..”  ro-
manlarında tәhkiyәçi-qәhrәmanlar öz daxili 
dünyası, şәxsi yaddaşı ilә iç-içә tәqdim olunur. 
Bu әsәrlәrin qәhrәman vә personajları daima öz 
keçmişlәrindәn, yaddaşlarına yığılıb qalmışlar-
dan, xatirә vә artıq ötüb-getmiş anlardan bәhs 
etmәk, bütün bunları oxucuya nәql etmәk vәzi-
fәsi daşıyırlar. Bu da bәdii mәtndә hadisәlәrin 
öz gerçәk xronoloji ardıcıllığından uzaqlaşma-
sına, hadisәlәrin әnәnәvi әvvәldәn sona doğru 
gedişatına әks düzümünә sәbәb olur. Mәsәlәn, 
“Qәtl günü” romanında istәr mifoloji, istәr 

etno-psixoloji yaddaş vasitәsilә daha qәdim 
mәtnlәrlә әlaqәlәrin qurulmasının şahidi oluruq. 
Hәtta bu bağ “Oğuz xaqan” dastanına qәdәr ge-
dib çıxır. “Qәtl günü” romanında dünyadakı bü-
tün yaradılışları fövqәltәbii, qeyri-adi, fantastik 
şәklә salmaq funksiyası daşıyan mif ilә dünya-
da baş vermiş real hadisәlәrә әsaslanan tarixi 
hәqiqәtlәr sintez olunur.  

Mövzuları, әsәrlәrinin quruluşu, mәnzәrә vә 
obrazyaratma ustalığı, hadisәlәrin simvolik-mә-
na yükünü qabartmaq bacarığı, vәtәnpәrvәrlik 
vә insana mәhәbbәt duyğularının birbaşa ifadә-
si şüuraltı qata enmәklә, tәsvir orijinallığı nü-
mayiş etdirәn Y.Sәmәdoğlunun dil vә üslub xü-
susiyyәtlәri, fәrdi yaradıcılıq keyfiyyәtlәri ilә 
seçilәn bir nasir kimi yetişdiyini sübut edir. O, 
hәlә sosializm cәmiyyәtinin, avtoritar rejimin 
әn sәrt dövründә 1959-cu ildә "Yaddan çıxmış 
sözlәr" novellasında, "Xәzri" hekayәsindә cәsa-
rәtlә millәtimiz üçün  faciәvi mahiyyәti olan ta-
rixi hadisәlәri qәlәmә almış, "Türkmәnçay – 
1828-ci il" müqavilәsini yada salmış, torpaqla-
rımızın iki yerә parçalanmasını Tәbriz harayı 
kimi qәlәmә almışdır. Yazıçı "Deyilәnlәr gәldi 
başa" adlı yarımçıq qalmış romanında son illә-
rin – müstәqillik әrәfәsi vә müstәqillik dövrü-
nün ilk illәrinin hadisәlәrini әks etdirmәyә cәhd 
göstәrmiş, azәrbaycançılıq mövqeyini bir daha 
ortaya qoymuşdur. Xalqın tarixi, milli-mental 
dәyәrlәri, mifoloji, etnik vә poetik yaddaşı 
Y.Sәmәdoğlu yaradıcılığının әsas mövzularını 
tәşkil edirdi.  

Y.Sәmәdoğlunun “Astana” (1978) hekayәsi 
“Ölüm var ölümdü, ölüm dә var zülümdü” el 
sözü ilә başlayır. Hekayәyә qәflәtәn giriş edәn 
müәllif oxucunu hәyәcanlandırır. Hadisәlәrin 
tәsvirini yaratdığı personaja hәvalә edir. Bu xa-
rakterin şüurundan keçәnlәri oxumağa başlayan 
oxucu әvvәlcә çәtinlik çәkir. Hadisәlәrin baş-
vermә ardıcıllığı vә ya nizamını tuta bilmir. Bir 
qәdәr keçdikdәn sonra mәsәlә aydınlaşır. Y.Sә-
mәdoğlunun bilәrәk seçdiyi bәdii priyom işә 
yarayır. Hadisәlәr әnәnәvi ardıcıllıqda deyil, 
әksinә düzülür: sondan әvvәlә. Bunu personajın 
öz yaddaşını paylaşması ilә aşkara çıxarırıq. 
Hekayәnin әvvәlindә özünün harada olduğunu 
müәyyәn etmәkdә ciddi çәtinlik çәkәn persona-
jın psixoloji әhval-ruhiyyәsini anlamaq lazım 
gәlir. Hadisәlәrin tәsvirini yaratdığı personaja 

hәvalә edir. Bu xarakterin şüurundan keçәnlәri 
oxumağa başlayan oxucu әvvәlcә çәtinlik çәkir. 
Hadisәlәrin başvermә ardıcıllığı vә ya nizamını 
tuta bilmir. Bir qәdәr keçdikdәn sonra mәsәlә 
aydınlşaır. Personajın yaddaşındakı hadisәlәrin 
epizodik tәsviri vә gәrgin-emosional tәhkiyә 
hekayәnin әsas ideya-mәzmununu anlamağı bir 
qәdәr gecikdirir.  Hekayәnin başlığı kimi veri-
lәn astananın mahiyyәti tәdricәn çözülür. Qәh-
rәman hәyatınının әn böyük vә әn mürәkkәb as-
tanasında dayanıb, bircә addım atsa, astananı 
keçәcәk. Y.Sәmәdoğlu intellektini әn bariz şә-
kildә tәrәnnüm edәn bu hekayәdә hadisәlәr ara-
sında mәntiqi әlaqәni tapmağa kömәk edәn de-
yimlәr var. Bu deyimlәr sayәsindә hekayә qәh-
rәmanının 43 illik ömrünün uşaqlıq vә gәnclik 
illәrinә, bugününә sәbәb olan hadisәlәrә gedib 
çıxmaq mümkündür. Y.Sәmәdoğlunun “Qalak-
tika” hekayәsindә dә yaddaş hәm mәtnin qurul-
masında, hәm dә oxucu tәrәfindәn dәrkindә ya-
xından iştirak edir. “Foto-fantaziya” hekayәsin-
dә dә tәhkiyә әsas personaj – Sadığın aldığı te-
leqramla başlayır. Tәdricәn keçmişә doğru ha-
disәlәrin tәsviri başlayır. Hekayәnin mövzusu-
nu ailә-mәişәt, әxlaq dәyәrlәrinin pozulması, 
insanların insan kimi öz xarakterini itirmәsi tәş-
kil edir. 

 İctimai vә fәrdi yaddaşın bәdii әksindә 
müәllif mövqeyi 

Yusif Sәmәdoğlunun hekayәlәri onun sonra-
kı qeyri-adi roman yaradıcılığının başlanğıcı ki-
mi olduqca dәyәrlidir. Müәllifin yaradıcılığında 
bәdii fantaziya, kifayәt qәdәr geniş yaradıcı tә-
xәyyüllә yanaşı, eyni zamanda real hәyatda 
gördüklәrinin, yaşadıqlarının, duyduqlarının, 
real tәәssüratlarının da xüsusi yeri vә önәmli 
payı vardır. Müәllifin fәrdi yaşantılarının, şәxsi 
xatirәlәrinin yaddaşından süzülәrәk bәdii möv-
zuya  çevrilmәsi baxımından  “Gözlәr”, “Qar-
tal” vә “Güllәr” hekayәlәrinin xüsusi әhәmiyyәt 
daşıdığını qeyd etmәk lazımdır. Bu üç hekayәni 
eyni müstәvidә vә ya tәdqiq kontekstindә bir-
lәşdirәn tәkcә Yusif Sәmәdoğlunun müәllifliyi 
deyil. Belә ki, hәr üç hekayәnin bәdii tematika-
sını müәllifin şәxsi xatirәlәri, ailәsi ilә bağlı xa-
tirәlәrinin tәşkil etmәsidir. Hәr üç hekayәnin 
semantik izahının kilid açarı Azәrbaycanın xalq 
şairi vә Yusif Sәmәdoğlunun atası Sәmәd Vur-
ğundur. Yazıçının yaradıcılığında fәrdi yaddaşı 

ilә mәxsus olduğu toplumun yaddaşı paralel şә-
kildә öz bәdii tәcәssümünü tapa bilir. Y.Sәmә-
doğlunun yaradıcılığında müasirlik daima tari-
xiliklә sintezdәdir, vәhdәtdәdir. Әdәbiyyatın 
zәnginlәşmәsindә, onun tematik vә süjet tükәn-
mәzliyindә fәrdi üslubun fundamental әhәmiy-
yәti vardır. Bu baxımdan müәllif fәrdiyyәti 
Y.Sәmәdoğlu yaradıcılığının özünәmәxsuslu-
ğunu tәşkil edәn әsas amilә çevrilir.  

Yusif Sәmәdoğlunun roman vә hekayәlәrin-
dә әdәbi mәtn yaddaşı qarşımıza iki şәkildә çı-
xır. Birincisi, mәtn mәdәniyyәtinin sәrhәdsizli-
yi amili ilә әlaqәdar olaraq, müәllifin istәnilәn 
mәtni özünә qәdәr mövcud mәtnlәrlә müәyyәn 
bağlantı qura bilir. Bu, özünü mәtnin müxtәlif 
qatlarında büruzә verә bilir. Mәsәlәn, “Qәtl gü-
nü” romanında istәr mifoloji, istәr etno-psixolo-
ji yaddaş vasitәsilә daha qәdim mәtnlәrlә әlaqә-
lәrin qurulmasının şahidi oluruq. Yusif Sәmә-
doğlu yaradıcılığında әdәbi mәtn yaddaşının di-
gәr bir forması isә müәllifin öz mәtnlәri arasın-
dakı münasibәtlәrdә özünü göstәrir. Müәllifin 
roman vә hekayәlәri arasında qәribә bir bağlan-
tı var, bu mәtnlәrin demәk olar ki, böyük qismi 
biri digәrinin әvvәli vә sonu kimi çıxış etmәk 
qabiliyyәtinә malikdir. Bu bağlantı bәzәn bir 
mәtnin personaj vә obrazlarının digәr mәtndә 
qarşımıza çıxması ilә xarakterizә olunur. Mәsә-
lәn, feldşer Mahmud hәm “Qәtl günü” romanı-
nın, hәm dә “İncә dәrәsindә yaz çağı” hekayә-
sinin әsas personajlarından biridir. Müәllifin ro-
man vә hekayәlәri arasında qәribә bir bağlantı 
var, bu mәtnlәrin demәk olar ki, böyük qismi 
biri digәrinin әvvәli vә sonu kimi çıxış etmәk 
qabiliyyәtinә malikdir. Y.Sәmәdoğlunun yara-
dıcılığı bir çox әdәbi-bәdii düsturları özündә 
saxlamaq qabiliyyәti ilә seçilir. Bәzәn bu düs-
turların açılışı müxtәlif mәtnlәrin kontekstindә 
baş tutur. Onun yaradıcılığı ilә müxtәlif şәkil-
lәrdә bağlantısı olan mәtnlәrin bәzisi lap uzaq 
keçmişә, bәzisi isә lap yaxın dövr әdәbiyyatına 
aiddir.  

Yusif Sәmәdoğlunun yaradıcılığına xüsusi 
rәng qatan әlamәtlәrdәn biri dә müәllifin yaşa-
dığı dövrün tarixinin öz yaddaşındakı inikasını 
bәdii mәtnә ötürmәk qabiliyyәti ilә bağlıdır.  
Müәllifin roman vә hekayәlәrindә yazıçının 
uşaqlıq vә gәnclik dövrlәrinin koloritini yad-
daşdan süzülüb mәtnә axması sәciyyәvi haldır. 

 108 Filologiya vә Sәnәtşünaslıq, 2021, № 1



Azәrbaycan Milli Elmlәr Akademiyası 

Y.Sәmәdoğlunun öz şәxsi yaddaşı әsәrlәrindә 
hadisәlәrin zaman vә mәkan seçimindә xüsusi 
rol oynayır. Zamanın vә mәkanın yaddaşı, daha 
aydın desәk, müәyyәn zaman mәrhәlәsinin vә 
hәr hansısa mәkanın özündә ehtiva etdiyi yad-
daşın bәdii mәtndә oxucu tәrәfindәn aşkarlan-
ması birbaşa müәllif ideyasının gerçәklәşmәsi, 
müәllifin öz mәqsәdinә nail olmasıdır. Yusif 
Sәmәdoğlu, yaradıcılığı boyunca, hәm әdәbi, 
hәm dә ictimai-siyasi fәaliyyәtindә azәrbaycan-
çılıq mövqeyindә duraraq, milli mentalitet, vә-
tәnin azadlığı, müstәqillik duyğusu ilә yaşayıb. 
Y.Sәmәdoğlu 1959-cu ildә “Xәzri” hekayәsin-
dә cәsarәtlә Vәtәnimiz üçün faciә olan mühüm 
tarixi hadisәni qәlәmә almışdır. Yusif Sәmә-
doğlunun, coğrafi şәrtlәrdә qeyri-mümkün gö-
rünәn tәbiәt hadisәsini  bәdii metoforik üsulla 
“Tәbrizdә Xәzri әsdirmәsinin” әsasında Cәnubi 
vә Şimalı Azәrbaycan arasındakı milli-mәnәvi 
doğmalığı, tarixi-etnik vәhdәti üzә çıxarmaq 
cәhdi dayanır. Yusif Sәmәdoğlunun yenә 1959-
cu ildә yazdığı başqa bir hekayәdә, "Yaddan 
çıxmış sözlәr”dә  üç cavan, üç subay, üç yara-
şıqlı oğlanın “söz oyun”undan bәhs olunur. 
Vaxtı әylәncәli keçirmәk xatirinә üç nәfәrin öz 
aralarında zarafatyana qurduqları oyun yaddan 
çıxmış, lap az-az işlәdilәn sözlәrin xatırlanması 
mәqsәdi daşıyır. Taxikardiya, adiafon, epilepsi-
ya kimi sözlәrin xatırlanmasından sonra, oyun 
iştirakçılarından birinin “Türkmәnçay..1828-ci 
il” demәsi ilә oyun bitir. Hekayәdә hamının 
yaddan çıxardığı iki söz kimi tәqdim edilәn bu 
kәlmәlәrdәn sonra üç nәfәrin üzü bir daha gül-
mür. Bir xalqın keçmişini, tarixini, milli-mәnә-
vi yaralarını tәxminәn bir sәhifәlik hekayәyә sı-
ğışdırmaq bәdii ustalıq tәlәb edir. Yusif Sәmә-
doğlu sәnәtkarlığının әsl gücü mәhz belә mә-
qamlarda özünü göstәrir. Milli-mәnәvi yadda-
şın qabarıq şәkildә öz tәzahürünü tapdığı heka-
yәlәrdәn biri dә “220 nömrәli otaq” hekayәsi-
dir. Romantik gәnclik  dövrünü yaşayan hekayә 
qәhrәmanlarının әqidә müxtәlifliyi dövrün mә-
nәvi-sosial vә siyasi mәnzәrәsi ilә üst-üstә dü-
şür. Tardan imtina, mәdәni irsdәn, etnik yad-
daşdan imtina kimi tәqdim olunur, milli özünü-
dәrkin qarşısında duran maneәyә çevrilir. Tarla 
bağlı mәqam oxucunu ötәn әsrin әvәllәrinә yö-
nәldә bilir. Yazıçının mәqsәdi 1930-cu illәrdә 
Süleyman Rüstәmә “oxuma tar, sәni başa düş-

mür proletar..”, Mikayıl Müşfiqә “Oxu tar, sәni 
kim unudar” şeirlәrini yazdıran rejimin iç üzü-
nü bütün gerçәkliyi ilә ifşa etmәk, bәdii sözün 
tәsiredici gücündәn yararlanmaqla sosializmin 
eyni mahiyyәtdә ötәn әsrin ortalarında da da-
vam etdiyini göstәrmәkdәn ibarәtdir. Y.Sәmә-
doğlunun “Qәtl günü” romanından öncә yazdığı 
“İncә dәrәsindә yaz çağı”, “Bayatı-Şiraz”, “As-
tana” hekayәlәrini birlәşdirәn ortaq cәhәtlәr 
vardır. Bunlardan әn ümdәsi hәr üç hekayәnin 
müxtәlif planlarda “Qәtl günü” romanının ya-
zılmasında hazırlıq mahiyyәti daşımasındadır. 
Belә ki, adıçәkilәn hekayәlәrlә “Qәtl günü” ro-
manı arasında müxtәlif istiqamәtli bağlantılar 
var: mövzu, obraz, zaman-mәkan vә s. kateqo-
riyalarda bağlılıq özünü göstәrir.  Romanın ide-
ya-mәzmun qatının әsasında dayanan Xeyir vә 
Şәr probleminin bünövrәsi, rüşeymlәri qeyd 
edilәn hekayәlәrlә başlayır. 

Yusif Sәmәdoğlu nәsrindә әdәbi mәtn 
yaddaşının mifopoetik vә folklor qatı 

Bәşәriyyәt öz inkişafı boyunca öz ilkin baş-
lanğıcından nә qәdәr uzaqlaşsa da, insanların 
beyninin alt qatlarında – tәhtәlşüurunda  әski  
mәdәniyyәtdәn çoxlu sayda simvollar daşıyır. 
Bu simvollar özlәrini rәmzi-obrazlı formada tә-
zahür etdirirlәr ki, mәhz bu tәzahürlәri dә 
K.Q.Yunq “arxetip” adlandırırdı. Müxtәlif әdә-
bi dövrlәrin vә әdәbi şәxsiyyәtlәrin yaradıcılı-
ğında yazılı әdәbiyyatın müxtәlif zamanlarda 
mifologiyaya vә folklora mürәkkәb, özünәmәx-
sus formada dinamik müraciәtinә rast gәlmәk 
olur. Yusif Sәmәdoğlu nәsrinin unikal әlamәt-
lәrindәn biri dә mәhz bu әsәrlәrdә mifopoetik 
yaddaşın müxtәlif mәnşәli (dini, tarixi, әdәbi, 
mәdәni) arxetiplәrlә tәzahür etmәsidir. Hәr sә-
hifәsindә tükәnmәz yazıçı fantaziyasının, uni-
kal fikir vә ideyaların cәmlәşdiyi “Qәtl günü” 
romanının bütöv mәzmununun, müәllif ideyası-
nın dәrki, mәtnin ötürdüyü mesajların açılması 
üçün әsәrin mifopoetik qatını müәyyәnlәşdir-
mәk lazım gәlir. “Qәtl günü” romanında dünya-
dakı bütün yaradılışları fövqәltәbii, qeyri-adi, 
fantastik şәklә salmaq funksiyası daşıyan mif 
ilә dünyada baş vermiş real hadisәlәrә әsasla-
nan tarixi hәqiqәtlәr sintez olunur. Yusif Sәmә-
doğluda mifopoetik düşüncәnin sahәsinә düşәn 
miflәr öz ilkin başlanğıcında olduğu kimi “tә-
miz” deyil, bu miflәr saf irreal strukturunu real, 

mәntiqәuyğun çalar vә rәnglәrә bürünmәklә 
qismәn pozmuş olur. Mifopoetik qat bu roma-
nın әsas mәğzini tәşkil edir, әsasәn arxetip vә 
motivlәrlә gerçәklәşir.  

“Qәtl günü” romanında bu günün hadisәlәri 
ilә yanaşı, 20-ci illәrin, 30-cu illәrin, daha uzaq 
keçmişin (tәxminәn XVIII әsrin) hadisәlәrindәn 
dә söhbәt açılır. Zamanca uzaq hadisәlәr qırıl-
maz tellәrlә bir-birinә bağlanır vә bu bağlılıq 
onları vahid bir romanın ayrılmaz tәrkib hissә-
lәrinә çevirir. Diqqәt yetirdikdә әsәrin bir neçә 
hekayә әsasında qurulduğunu müşahidә etmәk 
olar: Sәdi Әfәndinin “Qәtl günü” әsәri, Sәdi 
Әfәndinin “Gündәliklәri”, Zülfüqar kişi, Mah-
mud vә tatar Temirlә bağlı hadisәlәr, xәstәnin 
hәyatı ilә bağlı әhvalatlar vә s. “Lakin zaman 
vә mәkan ayrılıqlarına baxmayaraq, bütün su-
rәtlәri vahid İnsan adı birlәşdirir. Onlar Yer ad-
lanan ananın övladlarıdır, onların başı üzәrindә 
dünәn dә göy qübbәsi var idi, bu gün dә var. 
Dünәnki ölülәrin açıq qalmış gözlәrindә alma 
boyda ulduz yanırdısa, bugünkü ölülәrin dә 
açıq qalmış gözlәrindә eyni ulduz yanır. Uzaq-
dan gözә dәyәn çıraq, sozalan lampa, “çözә-
yәn” işıq ürәklәrә dünәn dә hәzinlik gәtirmişdi, 
bu gün dә gәtirir” [2, s.153]. Hәm dünәnin, 
hәm dә bu günün insanlarına mifoloji don ge-
yindirmәklә, müәllif bir növ keçmiş – indinin 
sәrt sәrhәdlәrini yaxşı mәnada dağıdır, bәşәriy-
yәtin bütöv zaman modelini yaradır. “Qәtl gü-
nü” romanı mәnfur Sovet rejiminin vә ideologi-
yasının әdәbiyyata mәnfi tәsir etdiyi bir dövrdә, 
milli-mәnәvi dәyәrlәrin uzaqlaşdırıldığı, tarixi 
vә milli kimlik mәsәlәlәrinin qaldırılmasının 
qadağan olduğu bir şәraitdә yazılmışdır. Milli-
tarixi yadlaşmanın, mәdәni-mәnәvi itkilәrin fa-
ciәviliyini dәrk edәn dövrün yazıçı vә şairlәri 
öz yaradıcılığında sәtiraltı mәnalara, ikili oyun-
lara, bir növ “gözdәn pәrdә asmalara” sıx-sıx 
müraciәt etmәyә başlamışdılar. Milli-mәnәvi 
ruhun zәnginliklәri, tarixi-mental dәyәrlәr, mil-
lәt, tarix kontekstindә yaddaşın bütün laylarının 
bu cür әsәrlәrdә tәcәssümü vә bәdii inikası 
folklor qaynaqlı simvollar, rәmzlәr, motiv vә 
ünsürlәrlә gerçәklәşirdi. Yazıçının tarxilik vә 
müasirlik müstәvisindә demәk istәdiyi, vurğu-
lamağa çalışdığı daha böyük “gerçәkliklәr”i, 
roman mәtnindә özünәmәxsus bәdii mәharәtlә 

gizlәtmәkdә әn әsas yardımçı vasitәlәrinә fol-
kor motivlәri dә aiddir.  

Әdәbi-nәzәri fikirdә vә tәnqiddә “Deyilәnlәr 
gәldi başa” romanının yarımçıq qalmasını qәbul 
edәnlәr vә etmәyәnlәr var. Romanın öz mәzmu-
nunu tamamlamaq vә oxucu üçün bәdii nәticә-
lәrini әhatә edә bilmәk qabiliyyәtini müşahidә 
edәn Tahirә Mәmmәd onu “İki yol ayrıcında 
yazılmış roman” adlandırır [4, s.26]. Romanın 
natamamlığının nisbi olduğunu, roman mәtni-
nin müxtәlif yönlü tәhlillәrә açıqlığını vә sәti-
raltı mәnalarının çoxluğunu müәllifin qoyduğu 
üç nöqtәni oxucuların oxuya bilmәsinә şәrait 
yaratdığını bugün bir çox әdәbiyyatşünaslar qә-
bul edirlәr. Y.Sәmәdoğlunun mistik ab-havası 
vә mifopoetik gücü daha çox olan әsәri mәhz 
“Deyilәnlәr gәldi başa” romanıdır. Roman mәt-
nindә gizli qatları vә layları ortaya çıxarmaq 
nәzәri tәhlil vә әdәbi şәrhdәn güclü sәriştә, in-
tellektual tәcrübә tәlәb edir. Romanda az qala 
hәr bir ad – obraz adlarından tutmuş әn xırda 
әşyaların adlarına qәdәr özündә, keçmişә vә 
müasirliyә dair konkret mәtnlәrin yaddaşını da-
şıyır. Bu baxımdan romanda mәkan adları xü-
susi potensiala malikdir. XX әsr Azәrbaycan 
әdәbiyyatının strukturunun mifopoetika ilә әla-
qәlәrini araşdıran Pәrvanә İsayeva yazır ki, bu 
roman “..elә ilk sәhifәlәrindәn diqqәti xronoto-
pun  mifoloji mahiyyәtinә yönәldir... Romanda 
xronotop “mifoloji potensialı” gerçәklәşdirәn 
әn vacib kateqoriyalardan biridir” [1, s.201]. 
P.İsayeva romanda bu cür obyektlәrin öz ilkin 
funksiyalarını dәyişәrәk konkretlәşmәsindәn 
bәhs edir. Sarı hamamın mistik yükünü o biri 
dünya ilә gerçәk maddi – var olan bu dünyanın 
sәrhәd mәkanı olması ilә izah edir. Sarı hama-
mın xtonik sәciyyәsi daşıması bu baxımdan xü-
susi önәm kәsb edir. Xtonik mәkan özlüyündә 
dönәrgәliyi ifadә edir. Dönәrgәlik dünyalar ara-
sında sәrhәdә işarә edir. Dönәrgә tәbiәtli varlıq-
ların әn çox olduqları yer funksional pozulmanı 
rәmzlәndirәrәk “köhnә”, “yarımçıq” kimi anla-
şılan dәyirman, qalaça, qәbiristanlıq vә s. kimi 
yerlәrdir. Hәmin diffuz zonalar hәm dönәrgә 
varlıqların olduğu yer, hәm dә onlarla tәmas 
yeri ola bilir. Romanda Cavadovun bacısı oğlu-
nun, gәnc qızın  mәhz sarı hamama aparılması 
da qәdim mifoloji mәtnlәrlә sәslәşir. Türk xalq 
inanclarına görә dә adamla düşmәn olan cinlәr 

insan donuna düşüb aldatdıqları kimsәlәri xara-
balığa, köhnә dәyirmana vә ya çöllü-biyabana 
aparır. Cavadovun bacısı oğlu camaat arasında 
yayılan söz-söhbәtә inanaraq xәzinә tapmaq 
ümidilә Sarı hamama yollanır vә oradan qeybә 
çәkilir. Sәmәndәrin  Sәrdarbabalı ocağının son-
beşiyini, on beş yaşında intihar etmiş qızın ka-
man sәdaları altında rәqs etdiyini dә Sarı ha-
mamda görür. 

Millәt olaraq mövcudluğun vә var olmanın 
fasilәsizliyi vә dinamikliyi yaddaşla tәmin olu-

nur. Millәtin daha böyük müstәvilәrdә öz möv-
qeyini sәrgilәmәk, tarixi-etnik kimliyini tәsdiq-
lәmәk üçün daim öz yaddaşını qorumaq kimi 
bir borcu var. Yusif Sәmәdoğlu hәlә sovet reji-
minin sәrt illәrindә belә, milli-etnik şüur vә ta-
rixi yaddaşımızın bәdii inikasında cәsarәtli ad-
dımlar atmış bir yazıçıdır. Onun әsәrlәrindә ta-
rixi yaddaşımız vә milli-etnik kimliyimiz bәzәn 
aşkar, bәzәn simvol vә işarәlәrә bürünmüş şә-
kildә tәzahür edir. 

  
Nәticә / Conclusion 

  
Yaddaş mәdәni irsi yaşadan әn böyük güc-

dür. Mәdәni irsin mәnimsәnilmәsi prosesi geniş 
vә çoxcәhәtlidir, müәyyәn xüsusiyyәtlәrә ma-
likdir. Mәdәni irsin rol vә әhәmiyyәtinin dәyәr-
lәndirilmәsinin müasir üsulu onları tәkcә olduq-
ları formada, ilkin vәziyyәtlәrindә saxlamaq, 
qorumaq deyil, hәmçinin müasir çağda onlar-
dan istifadәnin müxtәlif yollarının olduğunu dә-
qiqlәşdirmәkdәn ibarәtdir. XX әsr bәdii düşün-
cә tarixindә yaddaşın mühüm rolu vә yeri danıl-
mazdır. Yaddaş istәnilәn dövrdә bәdii әdәbiy-
yatın yaranmasını şәrtlәndirәn amildir. Yusif 
Sәmәdoğlunun yaradıcılığının müxtәlif mәrhә-

lәlәrindә yazdığı romanları  vә hekayәlәri – 
“Xәzri”, “Yaddan çıxmış sözlәr”, “Gözlәr”, 
“Qartal”, “220 №-li otaq”, “Güllәr”, “Saat işlә-
yir”, “Simurq quşu”, “Qalaktika”, “Soyuq daş”, 
“Beşik”, “46-cı ilin oyunları”, “Foto-fantaziya”, 
“Astana”, “Bayatı-şiraz”, “İncә dәrәsindә yaz 
çağı” hekayәlәri vә “Qәtl günü”, “Deyilәnlәr 
gәldi başa” romanlarının mәtnlәri yaddaş nöq-
teyi-nәzәrindәn, bәdii әdәbiyyatda yaddaş anla-
yışı kontekstindә, yaddaşın bәdii-estetik sәciy-
yәsi vә xüsusiyyәtlәrinin tәhlili baxımından 
güclü mәnbәdir. 

Особенности прозы Юсифа Самедоглу в контексте творчества и памяти 

Резюме. Буквальное значение слова «творчество» – создавать что-то новое. В творческом 
процессе задействованы все психические процессы человека, его чувства, восприятие, 
память, мышление и воображение. Суть отношения между литературой и памятью скрыта 
внутри художника. Например, писатель проводит наблюдения для создания того или иного 
персонажа, анализирует людей и их поведение, с которыми он сталкивается в своей жизни, а 
затем связывает эти черты и признаки, наблюдаемые у разных людей. В этом смысле следует 
отметить, что Юсиф Самедоглу в своем творчестве, художественно-эстетическом замысле 
сохраняет статус феноменального писателя, который защищает и развивает систему 
национальных и духовных ценностей Азербайджана и превращает ее в решающий фактор 
национального самосознания. 
Ключевые слова: творчество, память, художественный текст, Ю.Самедоглу, проза 

